
500 ár síðani Luther
DANMARK Danska 
stjórnin hevur saman 
við Kirkjumálaráðnum 
valt ein formansskap 
at taka sær av almenna 
500-ára trúbótar minnis
haldinum.

31. oktober í 2017 eru 
500 liðin, síðan Martin 
Luther hongdi til
tiknu 95 setningarnar á 
kirkjudyrnar í Witten
berg.

– Hetta megu vit 
ikki lata fara afturvið 
borðinum, men minnast 
í Danmark, heldur 
danska stjórnin.

Drotningin hev
ur játtað at vera verji 
fyri minningarhaldin
um. Kirkju- og menta
málaráðharrin, Per Stig 
Møller, hevur, saman 
við m.ø. Charlottu 

Sahl-Madsen, ráðharra 
innan vísindi, sett ein 
formansskap við yvir
skipaðum heimildum 
at hava ábyrgdina av 
minnishaldinum. 

Hans Skov Christian
sen, áður stjóri innan 
Dansk Industri, hevur 
játtað at verða formaður. 
Formansskapurin telur 
íalt 11 limir. Nøvn teirra 
standa á heimasíðu 
Kirkjumálaráðsins - 
km.dk

Fyri Anitu

Reiðaríið P/f Seta í 
Trongisvági hevur keypt 
eitt nýtt skip fyri garna
skipið Anitu. Talan er 
um norska trolaran 
Bjørgvin Senior.

Skipið er skrásett í 
føroyska flotanum tann 
fyrsta juli og fær eins 
og undanfarna skipið 

hjá reiðarínum navnið 
Anita og heimstað í 
Trongisvági.

Bjørgvin Senior, sum 
nú fær navnið Anita, 
er frystitrolari og er 47 
metrar til longdar, 10,5 
breiður og er 846 brutto
tons til støddar, skrivar 
skipini.fo

Serligur dagur 
í Oyndarfirði

Leygardagin verður 
Oyndradagurin 2011 
hildin í Oyndarfirði.

Byrjað verður kl. 14 við 
at borgarstjórin, Magnus 
Rasmussen setur dagin 
í skúlagarðinum. Eftir 
hetta fer Eilif Petersen at 
siga eina søgu um seyða
tjóvar uppi í haganum.

Á skránni eru annars 
tiltøk á vøllinum, súkklu
kapping, skjótkast, kúlu
varp, eins og fólk koma 

sama til eitt grill-party 
kl. 18. 

Seinni um kvøldið 
fer Sámal Ravnsfjall 
at syngja, og eftir tað 
sleppa fólk sjálvi at 
syngja. 

Endað verður á mid
nátt við midnáttar-røðu 
við Sølva Reinert Hansen, 
mentanarleiðara í Runa
víkar kommunu, og síð
ani spælir Blátt til dans.

Sambært yvirlitinum vaks 
inntøkan í eystastu oyggj 
okkara við so mongum 
sum 34,18 prosentum, sum í 
krónum og oyrum svarar til 
168.704 krónur. 

Í juni mánaði í fjør komu 
sostatt bert 125.727 krónur 
inn í kommunuskatti í 
Hattarvík og Kirkju, men í ár 
slakar 43.000 krónur fleiri.

Ein onnur kommuna í 
økinum, Viðareiðis kommuna 

kann eisini staðfesta eina 
økta skattainntøku - við 
183.000 krónum, sum svarar 
til 30 prosent, og sjálvt í 
Skúvoyar kommunu kann 
ein staðfesta ein vøkstur 
uppá heili 27,55 prosent og 
í Skopun ein vøkstur uppá 
206.000 krónur, sum svarar 
til 20 prosent.

Tað eru kortini tvær 
kommunur sum skara fram
úr, tá talan er um vøksturin í 
krónum og oyrum - Klaksvík 
og Vága kommuna.

Í fyrra førinum vaks 
skattainntøkan í juni mánaði 
í ár við 550.987 krónum og í 
Sandavági og Miðvági við 
507.000 krónum, meðan 

inntøkan í høvuðsstaðnum 
minkaði við 678.000 krónum 
í juni mánaði í ár, í mun til 
juni mánað í fjør.

Íalt komu slakar 130 mió 
krónur inn í landsskatti í 
farna mánaði og 3,1 mió í 
kirkjuskatti.

Stevnan byrjar longu fríggja
kvøldið við tivoli, sølutelti 
og dansi, men verður fyrst 
alment sett leygardagin 
klokkan 14:30.

Tað verður ein av syn
unum hjá bygdini, Fríðleif 
Lydersen ið virkar sum 
prestur í Noregi, ið fer at seta 
stevnuna. Síðani halda tey 
siðbundnu stevnutiltøkini 
fram.

Klokkan 16 verður tó 
eitt lítið undantak. Tá fer 
nevniliga Janus á Húsagarði 
at tekna saman við børn-un
um í samfullar tveir tímar.

Hevur ein hug at royna 
seg ímóti B71-málverjanum, 
Svein Rógva Hansen, so 

verður høvið til tað kl. 15:30. 
Tá fer hann at standa í máli 

á FIFA-vøllinum í bygdini at 
taka ímóti skotum frá børn
um og vaksnum.

Um kvøldið verður hildið 
á við tónleikacafé, útifundi, 
myndaframsýning og mid
náttarrøðu, sum Kaj Leo 
Johannesen, løgmaður fer at 
halda.

Sunnudagurin byrjar við 
fólkafundi á Eiler Jacob
sensgøtu,har Jákup Reinert 
Hansen og Bjørt Samuelsen 
halda røðu og um kvøldið 
verður sangløta við góðum 
sangkreftum.

snorri@sosialurin.fo

Flest prosent 
í Fugloy
SKATTUR Nýggjastu tølini frá TAKS vísa, at í juni mánaði hækkaði 
skattainntøkan mest í Fugloy - í prosentum, væl at merkja.

Sandoyingar hittast til stevnu
Hetta vikuskifti verður Sandoyarstevnan hildin í Skálavík, við einum hópi 
av tiltøkum.

PROSENT
Bygdirnar á Fugloynni 
- Hattarvík og Kirkja 
(myndin) - høvdu størsta 
prosentvísa vøksturin 
í skatti í juni mánaði

STEVNUBYGD
Skálavík bjóðar um vikuskiftið til stevnu


